
1. Ընթացիկ իրավիճակը և իրավական ակտի ընդունման անհրաժեշտությունը
 «Պետական կառավարման համակարգի մարմինների մասին» ՀՀ օրենքի 4-րդ հոդվածի համաձայն ՀՀ առողջապահության նախարարության առողջապահական տեսչական մարմինը վերակազմավորվել է առողջապահական և աշխատանքի տեսչական մարմնի (այսուհետ՝ Տեսչական մարմին)։ 
Տեսչական մարմնին դեռևս ավտոմեքենաներ ամրացված չեն, որը բացասաբար է անդրադառնում տեսչական մարմինների կողմից իրականացվող կանխարգելիչ և վերահսկողական գործունեության պատշաճ և ամբողջական իրականացման վրա:

2. Առաջարկվող կարգավորման բնույթը
ՀՀ առողջապահական և աշխատանքի տեսչական մարմնի բնականոն աշխատանքային ռեժիմն ապահովելու, օրենքով իրեն վերապահված առողջապահության, աշխատողների առողջության և անվտանգության ապահովման բնագավառներում իրականացվող կանխարգելիչ գործունեությունը և վերահսկողության իրականացումը պատշաճ և ամբողջական իրականացնելու նպատակով առաջարկվում է ՀՀ ֆինանսների նախարարությունից հետ վերցնել և ՀՀ առողջապահական և աշխատանքի տեսչական մարմնին ամրացնել թվով 7 ավտոմեքենա: Նշված 7 ավտոմեքենաների ցանկը, ՀՀ վարչապետի ս.թ. փետրվարի 19-ի N02/04.5/7658-2019 հանձնարարականի համաձայն, ՀՀ Ֆինանսների նախարարության կողմից ներկայացվել էր ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե՝  հետագա օտարման նպատակով: 
3.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ վարչապետի աշխատակազմի տեսչական մարմինների համակարգման գրասենյակի և ՀՀ առողջապահական և աշխատանքի տեսչական մարմնի կողմից համատեղ:
4. Ակնկալվող արդյունքը
ՀՀ առողջապահական և աշխատանքի տեսչական մարմնի գործառույթների տեխնիկական խոչընդոտների որոշակի վերացում և առողջապահության, աշխատողների առողջության և անվտանգության ապահովման բնագավառներում վերապահված լիազորությունների պատշաճ և ամբողջական իրականացում։

